
Das ghört verbotte! Und säb ghört verbotte!

sChlöpfe vo Böller und s Fange vo Chrotte,
Und sämtlichi Lärm, und sämtlichi Gschtänk,
Und sHerzlischnitzle i d Aalaagebänk,
Und dWahrsägerei, und dKurpfuscherei,
Polizei mues here! Wo isch Polizei?!

Bin ich etz verschrocke! Etz hols doch de Gugger,
Überall Schroter, überall Tschugger,
Überall Vorschrifte, Gsetz und Verbott,
Me chan efängs nienemee tue wie me wott,
A jedem Egge schtaat Polizei,
O Land meiner Vätter, du bischt nicht mehr frei!

